
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
Wog চারিত্রপূজা
করিয়া, আপন আত্মনির্ভরপর উন্নত-বলিষ্ঠ চরিত্রের মহান আদর্শ বাঙালিজাতির মনে চিরাৱিত করিয়া দিয়া ১২৯৮ সালের ১৩ই শ্রাবণ রাত্রে ইহলোক হইতে অপস্থত হইয়া গেলেন।
বিদ্যাসাগর বঙ্গদেশে তাহার অক্ষয় দয়ার জন্ত বিখ্যাত । কারণ, দয়াবৃত্তি আমাদের অশ্রুপাতপ্রবণ বাঙালিহৃদয়কে যত শীঘ্র প্রশংসায় বিচলিত করিতে পারে, এমন আর কিছুই নহে। কিন্তু বিদ্যাসাগরের দয়ায় কেবল যে বাঙালিজনসুলভ হৃদয়ের কোমলতা প্রকাশ পায়, তাহা নহে, তাহাতে বাঙালিদুর্লভ চরিত্রের বলশালিতারও পরিচয় পাওয়া যায়। তাহার দয়া কেবল একটা প্রবৃত্তির ক্ষণিক উত্তেজনামাত্র নহে, তাহার মধ্যে একটা সচেষ্ট আত্মশক্তির অচলকর্তৃত্ব সৰ্ব্বদা বিরাজ করিত বলিয়াই তাহা এমন মহিমশালিনী । এ দয়া অন্তের কষ্টলাঘবের চেষ্টায়, আপনাকে কঠিন কষ্টে ফেলিতে মুহূৰ্ত্তকালের জন্য কুষ্ঠিত হইত না । সংস্কৃতকলেজে কাজ করিবার সময় ব্যাকরণ-অধ্যাপকের পদ শূন্ত হইলে বিদ্যাসাগর তারকনাথ তর্কবাচস্পতির জন্য মার্শালসাহেবকে অনুরোধ করেন। সাহেব বলিলেন, র্তাহার চাকরি লইবার ইচ্ছা আছে কি না, অগ্রে জানা আবশুক । শুনিয়া বিদ্যাসাগর সেইদিনে ত্রিশক্রোশ পথ দূরে কালনায় তর্কবাচস্পতির চতুষ্পাঠী-অভিমুখে পদব্ৰজে যাত্রা করিলেন। পরদিনে তর্কবাচস্পতির সন্মতি ও র্তাহার প্রশংসাপত্রগুলি লইয়া পুনরায় পদব্রজে যথাসময়ে সাহেবের নিকট উপস্থিত হইলেন।* পরের উপকারকার্য্যে তিনি আপনার সমস্ত বল ও উৎসাহ প্রয়োগ করিতেন। ইহার মধ্যেও তাহার আজন্মকালের একটা জিদ প্রকাশ পাইত। সাধারণত আমাদের দয়ার মধ্যে এই জিদ না থাকাতে তাহা
• माहाक्रम्न अस्त्र क्लक्क शिक्Iाग्नङ्ग धनौछ विज्ञानिोत्रङ्गऔरुनम्नच्नेिछ।

		 এই পাতা শেষ সম্পাদিত হয়েছে ২১:৩৫টার সময়, ১৮ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

